
Itinalagang Pangangasiwa
Probate Code Sections 1400 et seq.

(Probate Conservatorship)

ANO ANG PROBATE

CONSERVATORSHIP?

Ang Probate Conservatorship ay kapag ang

isang hukom ay nagtalaga ng isang tao upang

magpasiya kung saan ka maninirahan o kung ano
ang gagawin sa iyong ari-arian. Ang isang taong

may legal na awtoridad na magpasiya kung saan
ka maninirahan ay tinatawag na “conservator

(tagapangasiwa) ng tao.” Ang isang taong may

legal na awtoridad na magpasiya kung ano ang
gagawin sa iyong ari-arian ay  tinatawag na

“conservator ng ari-arian.”

SAAN AKO MANINIRAHAN KUNG

ILAGAY AKO SA PROBATE

CONSERVATORSHIP?

• May karapatan kang manirahan sa isang
lugar na may lubos na pag-uugnayan na

angkop sa iyong mga pangangailangan.

• Ang iyong conservator ay may tungkulin na
siguraduhin na naninirahan ka sa isang

pinakamaluwag na lugar na magagawang

ibigay.
• Hindi ka mailalagay ng isang probate

conservator sa isang nakakandadong

pasilidad ukol sa karamdamang
pangkaisipan.

KAILAN AKO ILALAGAY SA PROBATE

CONSERVATORSHIP?

Ang conservator ng tao ay maaaring italaga

para sa isang may sapat na gulang na hindi

makapagbigay ng mga pangangailangan

pangkalusugan ng katawan, pagkain, damit o

tirahan. Ang conservator ng ari-arian ay
maaaring italaga para sa isang may sapat na

gulang na hindi kayang pamahalaan ang sariling

pananalapi o hindi maiwasan ang pandaraya o
masamang impluwensiya. Ang mga taong may

mga disabilidad na debelopmental ay maaaring
ilagay sa isang “Limited Probate

Conservatorship,” na higit na tinalakay sa ibaba.

SINO ANG MAAARING MAGSUMITE NG

PETISYON?

Ang mga sumusunod na tao ay maaaring

magharap ng petisyon para sa Probate
Conservatorship.

• Ang iminumungkahing conservatee

(pinangangasiwaan).
• Ang asawa o isang kamag-anak,

• Isang interesadong pampublikong entidad, o

• Isang interasdong tao o kaibigan.

ANO ANG KASAMA SA PETISYON?

Ang petisyon ay dapat magbigay ng maikling

pahayag ng pangangailangan para sa
conservatorship at dapat kabilang ang mga

sumusunod:

• Ang pangalan, numero ng telepono at
address ng iminumungkahing conservator,

• Impormasyon tungkol sa iminumungkahing

kawalan ng kakayahan ng conservatee na

magbigay ng kanyang mga

pangangailangan.

• Ang kasalukuyang tirahan ng
iminumungkahing conservatee at ang

kanyang kakayahang manirahan doon

habang nasa ilalim ng conservatorship.
• Mga panghalili sa conservatorship na

isinasaalang-alang ng nagpetisyon.

• Mga serbisyong pangkalusugan at
panlipunan sa iminumungkahing

conservatee sa nakalipas na taon

• Impormasyon tungkol sa iminumungkahing
kawalan ng kakayahan ng conservatee na

pamahalaan ang kanyang pananalapi o

iwasan ang pandaraya, at
• Impormasyon tungkol sa pagiging karapat-

dapat ng iminumungkahing conservatee para

sa mga programa ng pamahalaan, kabilang
ang mga benepisyo ng VA.

ANO ANG AKING MGA KARAPATAN SA

PROSESO NG CONSERVATORSHIP?

• May karapatan kang tumanggap ng paunawa

at kopya ng petisyon nang hindi kukulangin
sa 15 araw bago ang pagdinig.

• Ang paunawa ay

dapat magtaglay ng
impormasyon tungkol

sa batayan ng

petisyon at sa
iminumungkahing uri

ng hinahangad na

conservatorship.
• Ang paunawa ay

dapat magpaliwanag

kung paano
makakaapekto ang

conservatorship sa

iyong karapatang
makipagkontrata, pamahalaan at kontrolin

ang iyong ari-arian, magbigay ng may-

kaalamang pahintulot sa pangangalagang
medikal, magpasiya kung saan ka

maninirahan, at bumoto.

• May karapatan kang humarap sa pagdinig.
• May karapatan kang pumili at katawanin ng

isang abugado at pagtalagahan ng abugado

kung hindi ka makakuha ng abugado.

• May karapatan ka sa isang pagdinig sa harap

ng isang hurado o lupon ng mga tagahatol.

ANO ANG GINAGAWA NG

IMBISTIGADOR NG HUKUMAN?

Kabilang sa mga tungkulin ng imbistigador ng

hukuman ang mga sumusunod:
• Personal na kapanayamin ang

iminumungkahing conservatee.

• Sabihin sa iminumungkahing conservatee
ang petisyon, ang epekto ng pagdinig, at ang

mga karapatan ng iminungkahing

conservatee.
• Ipasiya kung ang iminumungkahing

conservatee ay gusto at may kakayahang

dumalo sa pagdinig.
• Suriin ang mga nakasaad sa petisyon.

• Alamin kung ang iminumungkahing

conservatee ay salungat sa petisyon.
• Alamin kung ang iminungkahing

conservatee ay sumasalungat sa

iminumungkahing conservator at mas gusto
ng ibang conservator.

• Suriin ang kakayahang bumoto, at
• Magbigay ng taunang pagsusuri ng bawat

conservatee.

TALAGA BANG

KAILANGAN KO NG PROBATE

CONSERVATORSHIP?

Inaalis ng conservatorship ang ilan sa
iyong kapangyarihang magpasiya ng

mga bagay para sa iyong sarili. Dapat

kang humingi ng ibang mga uri ng
tulong bago ka sumailalim dito. Narito

ang ilang halimbawa ng mga panghalili

sa conservatorship:
• Ang isang trust ay puwedeng itatag

upang tulungan kang pamahalaan ang

iyong pera at ari-arian. Maaaring hindi mo
kailangan ng isang conservator ng ari-arian.

• Sumang-ayon ka sa isang conservator ng ari-

arian pero sumalungat sa pangangailangan
ng conservator ng tao.

• Maaari kang humiling at sumang-ayon sa

pagkakaloob ng suporta at/o o mga
serbisyong pangkalusugan sa iyong bahay

upang masigurado na natutugunan ang iyong

mga pangangailangan.

• Puwede kang magtalaga ng isang tao na

gagawa para sa iyo ng mga desisyon tungkol

sa paggamot sa iyo.

SINO ANG MAAARING MAGING

CONSERVATOR KO?

Maaari kang magmungkahi ng gusto mong
maging conservator mo. Ang batas ay

nagtataglay ng isang listahan ng mapipili, simula

sa mga miyembro ng pamilya. Ang hukom ay
nagpapasiya kung sino ang pipiliin. Ang

pampublikong tagapangalaga ng county ay

maaaring italaga kung walang
makukuhang iba.

HANGGANG KAILAN

TUMATAGAL ANG

CONSERVATORSHIP?

Ang Probate Conservatorship ay

pangkaraniwang tumatagal hanggang
tapusin sa pamamagitan ng utos ng

hukuman o kapag namatay ang

conservatee.

ANO ANG PANSAMANTALANG

PROBATE CONSERVATORSHIP?

Ang pansamantalang conservatorship ay kapag

nagtalaga ang isang hukom ng isang

pansamantalang conservator ng tao at/o ari-arian
nang hanggang 30 araw. Ang petisyon ay dapat

maglahad ng mabuting dahilan para sa

pagtatalagang ito. May karapatan kang
tumanggap ng nakasulat na paunawa hindi

kukulangin sa limang (5) araw bago itatag ang

isang pansamantalang conservatorship, maliban
kung may emerhensiya. Maaari kang humiling

ng isang pagdinig kung kontra ka rito.

ANO ANG LIMITED

CONSERVATORSHIP?

Kung ikaw ay may disabilidad na

debelopmental, ang hukuman ay puwedeng
gumawa ng isang “limited conservatorship

(limitadong pangangasiwa).” Ito ay

nagpapahintulot sa iyo na panatilihin ang ilang
karapatan at gumawa ng ilang desisyon tungkol

sa iyong buhay. Dapat sabihin sa iyo kung anong

mga karapatan ang aalisin sa iyo. Dapat na may
pagkakataon kang salungatin ang pagkakait ng

mga karapatang ito. Kapag ang isang hukuman

ay pinagawa ng isang limited conservatorship

para sa iyo, ang iyong panrehiyong sentro ay
susulat ng isang ulat tungkol sa tulong na

kailangan mo. Ikaw at ang iyong

iminumungkahing conservator ay dapat
tumanggap ng isang kopya ng ulat na ito. Ang

pamantayan ng pagpapatunay ay malinaw at

nakakakumbinseng ebidensiya.

ANO ANG GINAGAWA NG ISANG

CONSERVATOR?

Ang isang conservator
ay may tungkulin na

gawin ang itinalaga sa

kanya ng hukuman na
gawin. Maaaring kabilang

dito ang:

• Tulungan kang
makakuha ng mga

serbisyong pansuporta,

edukasyon, mga
serbisyong medikal at

pangkaisiban, at ibang
mga serbisyong tutulong

sa iyo na maging independiyente hangga’t

magagawa.
• Ang isang conservator ng ari-arian ay

maaari ring magkaloob ng pana-panahong

pag-uulat ng iyong ari-arian.
• Ang “Letters of Conservatorship (Mga Letra

ng Pangangasiwa)” ay tumutukoy sa mga

responsibilidad ng iyong conservator, at ang
mga legal na karapatan na inalis sa iyo.

Maliban kung inawtorisa ng hukuman, ang

isang conservator ay hindi puwedeng:
• Magpasiya kung saan ka maninirahan,

• Kontrolin ang iyong mga rekord na

kompidensiyal,
• Kontrolin ang iyong karapatang mag-asawa,

• Kontrolin ang iyong karapatan na

makipagkontrata,
• Magbigay ng pahintulot sa iyong paggamot

na medikal, o

• Gumawa ng mga desisyon tungkol sa iyong
edukasyon.




